
DIDAKTIK DRAMA ASOSIDA
KASBIY KOMPETENSIYALARNI
SHAKLLANTIRISHDA
NARRATIV YONDASHUVNING
ASOSIY TUSHUNCHALARI
TAHLILI

Xolbayeva Dildora Azizovna
Angren universiteti
“Pedagogika va psixologiya” kafedrasi o‘gituvchisi

Sadiyeva Shaxnoza Xusanovna
Angren universiteti direktori

Annotatsiya: Maqolada oliy ta’lim jarayonida talabalarda kasbiy kompetensiyalarni shakllantirishda didaktik drama
metodidan foydalanish hamda narrativ yondashuvning asosiy tushunchalari tahlil gilinadi. Tadgigotda didaktik drama va
narrativ yondashuvning nazariy asoslari ochib berilib, ularning talabalarning kasbiy fikrlashi, refleksiv kompetensiyalari
hamda kasbiy identifikatsiyasini shakllantirishdagi roli yoritiladi. Magolada amaliy misollar asosida didaktik drama va nar-
rativ metodlarni integratsiyalash orgali ta’lim jarayonini boyitish imkoniyatlari ko‘rsatib beriladi.

didaktik drama, narrativ yondashuyv, kasbiy kompetensiya, kasbiy identifikatsiya, refleksiv kompetensiya,
oliy ta’lim o‘gituvchisi.
Abstract: This article analyzes the use of the didactic drama method and the core concepts of the narrative approach
in the formation of students’ professional competencies within the higher education process. The study reveals the theo-
retical foundations of didactic drama and the narrative approach, highlighting their role in shaping students’ professional
thinking, reflective competencies, and professional identification. Through practical examples, the article demonstrates
the potential for enriching the educational process by integrating didactic drama and narrative methods.

didactic drama, narrative approach, professional competence, professional identification, reflective compe-
tence, higher education teacher.
AHHOTauus: B cTatbe aHanuavpyeTcs UCMofb3oBaHMe MeToda AMOAKTUYECKOW ApaMbl U OCHOBHbIX MOHSITWI Happa-
TUBHOIO nogxoda B (hopMMpoBaHUM NPOECCMOHANbHbLIX KOMMETEHLUI CTYAEHTOB B MpoLEecce BbiCLLEro obpasoBaHusi.
B vccnenoBaHumM packpblBaloTCs TEOPETUYECKME OCHOBBI ANAAKTUYECKON ApaMbl U HAPPATUBHOIO NOAXOAA, a TaKke UX
porb B (hOPMUPOBaHUY NMPOGECCUOHANBHOMO MbILLNEHNS, PedIeKCUBHBIX KOMMNETEHLMIA U NpodecCcMoHansHoM aeH-
TUdVMKaLMKU CTyAEeHTOB. Ha ocHOBe MpakTMyeckMx NpUMepoB NnokasaHbl BO3MOXHOCTW oboralleHusi obpa3oBaTenbHOro
npouecca NocpeacTBOM MHTErpaLuy AMaakTUYeckon ApamMbl U HappaTUBHbLIX METOLOB.

AnpakTudeckasi Apama, HappaTuBHbIA Noaxon, npodeccuoHanbHas KOMNETEHTHOCTb, NPodeccuo-
HanbHas naeHTUdMKauus, pedriekcuBHasi KOMNETEHTHOCTb, MpenoAaBaTerb BbICLLEN LUKOSbI.

Zamonaviy oliy ta’lim tizimida talabaning kasbiy faoliyatga tayyorgarligi fagat nazariy bilimlar bilan emas,
balki kasbiy kompetensiyalar bilan belgilanadi. Shu sababli ta’lim jarayonida interaktiv, shaxsga yo‘naltirilgan
pedagogik metodlar, jumladan, didaktik drama va narrativ yondashuv keng qo‘llaniimoqda.

Didaktik drama talabaning real kasbiy vaziyatlarni sahnalashtirish orgali amaliy tajriba orttirishini ta’min-
lasa, narrativ yondashuv ushbu jarayonda shaxsning oz tajribasini hikoya shaklida anglash va qayta qurish
imkonini beradi. Shu bilan birga, narrativ yondashuv talabaning kasbiy identifikatsiyasi, refleksiv fikrlashi hamda
mulogot madaniyatini rivojlantirishga xizmat qiladi.

Didaktik drama talabaning real kasbiy vaziyatlarni sahnalashtirish orgali amaliy tajriba orttirishini ta’min-
lasa, narrativ yondashuv ushbu jarayonda shaxsning oz tajribasini hikoya shaklida anglash va qayta qurish
imkonini beradi. Shu bilan birga, narrativ yondashuv talabaning kasbiy identifikatsiyasi, refleksiv fikrlashi hamda
mulogot madaniyatini rivojlantirishga xizmat qiladi.

So‘nggi vyillarda pedagogika va psixologiya sohalarida innovatsion qarashlardan biri sifatida narrativ
yondashuyv alohida e’tirof etiimoqgda. Narrativ yondashuv (lotincha “narratio” — hikoya, bayon) talabalarning o'z
shaxsiy tajribasi, his-tuyg‘ulari va kechinmalarini hikoya qilish, voqgealarni izchil bayon etish orqali o‘rganish
jarayonini tashkil etishga asoslangan metodikadir. Ushbu yondashuv orgali ta’lim jarayonida o‘quv materiallari
hamda kasbiy-hayotiy tajribalar hikoya tarzida o‘zlashtiriladi va aks ettiriladi, bu esa bilimlarni yanada chuqurroq
anglash imkonini beradi.

Didaktik drama metodikasi ta’lim jarayoniga badiiy, emotsional va interfaol ruh bag‘ishlab, talabani o‘zini
o‘gituvchi rolida sinab ko‘rishga, hayotiy pedagogik vaziyatlarni sahnalashtirish orqali kasbiy mahoratini mustah-
kamlashga xizmat qiluvchi samarali vosita hisoblanadi.

Didaktik drama — ta’limiy magsadlarga xizmat qiluvchi dramatik jarayon bo‘lib, unda talabalar ma’lum
bir mavzuni fagat tinglovchi yoki kuzatuvchi sifatida emas, balki faol ishtirokchi sifatida o‘rganadilar. Natijada
ularning bilim, ko‘nikma va malakalari real pedagogik vaziyatlarga yaqin sharoitda shakllanadi.

Didaktik drama — o‘quv jarayonida sahnalashtirish, rol ijro etish va muammoli vaziyatlarni jonli tarzda
namoyish etish orqali bilim, ko‘nikma va malakalarni o‘zlashtirishga yo‘naltiriigan pedagogik metoddir. Ushbu
metod quyidagi nazariy g‘oyalarga asoslanadi:

»  konstruktivizm nazariyasi, unga ko‘ra bilim o‘quvchi tomonidan faol ishtirok jarayonida yaratiladi;
» faoliyatga asoslangan yondashuv, bunda bilim amaliy faoliyat jarayonida o‘zlashtiriladi;

*  kommunikativ pedagogika, ta’lim jarayonida mulogot va hamkorlikning muhim o'rin tutishini ta’kidlaydi.

Metodik jihatdan didaktik drama quyidagi bosqichlar asosida amalga oshiriladi:
Motivatsion bosgqich — talabalarni mavzuga jalb etish va kasbiy vaziyat bilan tanishtirish.
Rollarni tagsimlash — talabalar o‘gituvchi, o‘quvchi, ota-ona yoki boshqa ijtimoiy rollarni ijro etadilar.

Sahnalashtirish jarayoni — muammoli pedagogik vaziyatni dramatik shaklda hal etish.

A o b=

Refleksiya va tahlil — talabalar faoliyati muhokama qilinadi, xulosalar chigariladi va mavjud kamchiliklar
aniglanadi.

Ta’lim jarayonida talabalarning kasbiy kompetensiyalarini shakllantirishda interfaol pedagogik texnologi-
yalar, xususan, didaktik drama va narrativ yondashuv muhim ahamiyat kasb etmoqda. Mazkur yondashuvlar
ta’lim oluvchilarning bilimni fagat gabul qiluvchi emas, balki uni faol yaratuvchi subyekt sifatida shakllanishiga
xizmat qiladi.

Lingvistik nuqtai nazardan, hikoya muayyan tuzilish va qoidalar asosida quriladi. W. Labov va J. Volteski-
ylarning ilmiy tadqigotlarida hikoya oltita asosiy komponentdan iborat ekanligi ko‘rsatiladi: abstrakt, yo‘nalish,
komplikatsiya, kulminatsiya, yechim va yakun. Ushbu model hikoyaning grammatik yoki sintaktik tuzilma-
sidan ko‘ra, uning kommunikativ vazifasiga, ya'ni tinglovchi €e’tiborini jalb etish, vogea rivojini taqdim etish va
mazmuniy yakun berishga urg‘u garatadi. Hikoyaning muhim jihatlaridan yana biri uning matn bog'‘ligligi va
mazmun uzviyligidir. Matn bog'ligligi uning grammatik jihatdan o‘zaro bog'ligligini anglatadi, mazmun uzviyligi
esa voqealar orasidagi mantigiy bog‘lanish mavjudligini ifodalaydi. Hikoya aynan mazmun uzviyligi orgali oddiy
dalillar va ma’lumotlar ketma-ketligidan farq qiladi, ya’'ni vogealar mantigan o‘zaro bog‘lanib, umumiy semantik
maydonni hosil giladi.

Didaktik drama pedagogik texnologiya sifatida ta’lim jarayonida sahnalashtirish, rolli o'yinlar va dramatik
vaziyatlar orqgali bilim, ko‘nikma va malakalarni shakllantirishga garatilgan. J. Heathcote va D. Bolton kabi
olimlar didaktik dramani shaxsga yo‘naltirilgan ta’limning samarali vositasi sifatida talqin etib, uning tanqidiy
fikrlash, muloqot va hamkorlik kompetensiyalarini rivojlantirishdagi rolini asoslab berganlar.

Mahalliy tadgiqotchilar (R. H. Jo‘rayev, N. A. Muslimov va boshqalar) didaktik dramani kasbiy ta’limda real
ish faoliyatiga yaqin pedagogik vaziyatlarni modellashtirish vositasi sifatida baholaydilar. Ularning fikriga ko‘ra,
dramatik vaziyatlar orqali talabalar kasbiy garor qabul gilish, mas’uliyatni his etish va refleksiya qgilish ko‘nikma-
larini egallaydilar.

Narrativ yondashuv shaxsning tajribasi, bilimlari va gadriyatlarini hikoya (narrativ) orqali ifodalashga asos-
lanadi. J. Bruner ta’kidlaganidek, inson dunyoni hikoyalar orqali anglaydi va o'z tajribasini narrativ shaklda tizim-
lashtiradi. Ta’lim jarayonida narrativ yondashuv o‘quvchilarning shaxsiy va kasbiy tajribasini o‘rganilayotgan
mazmun bilan bog‘lash imkonini beradi.

Pedagogik adabiyotlarda narrativ yondashuv refleksiv fikrlashni rivojlantiruvchi, o‘rganilgan bilimlarni
shaxsiy ma’noga ega tajribaga aylantiruvchi usul sifatida talqgin etiladi. Aynigsa, kasbiy kompetensiyalarni
shakllantirishda narrativ yondashuv talabalarning kasbiy identifikatsiyasini rivojlantirishga xizmat giladi.

Tadqigotchilar ta’kidlaganidek, narrativ yondashuv ta’lim oluvchilarning bilimlarni eslab qolishi va tushun-
ishini yengillashtiradi, chunki hikoya shaklidagi ma’lumot miyada yaxlit kontekst hamda sabab-oqibat zanjiri
asosida mustahkamroq saglanadi. Narrativ yondashuv talabalarning refleksiv fikrlashini, ya’ni oz tajribasi
va xatti-harakatlarini tahlil gila olish ko‘nikmasini rivojlantiradi. Bu jarayon orqali talabalarda o'z hissiyotlarini
anglash, boshqalar his-tuyg‘ulariga hamdardlik qilish (empatiya) kabi qobiliyatlar shakllanadi. Hikoya qilish va
eshitish jarayoni talabalarda boshgalar kechinmalariga hamdard bo'lish, o'z his-tuyg‘ularini ifodalash hamda
jamoada emosional muhitni yaxshilashga xizmat qiluvchi ko‘nikmalarni rivojlantiradi.

“Hikoya” (narrative) tushunchasi ijtimoiy-gumanitar fanlarda, xususan, psixologiya, falsafa, lingvistika va
pedagogikada markaziy kategoriyalardan biri sifatida qaraladi. Hikoya insonning voqelikni idrok etishi, uni
mazmunli tarzda tartibga solishi va tushuntirishi uchun xizmat giluvchi semantik konstruksiya sifatida ta’ri-
flanadi. limiy manbalarda hikoya fagat vogealar ketma-ketligi emas, balki vaqgt, sabab—oqibat munosabatlari,
subyektiv talgin va ma’no yaratish jarayonlarini o'z ichiga olgan murakkab kognitiv-diskursiv birlik sifatida talqin
etiladi.

Hikoya tushunchasining ilmiy asoslari strukturalizm (tuzilmaviy yondashuv), fenomenologiya (fenomenni
o‘rganish) va kognitiv psixologiya (idrok psixologiyasi)ga borib taqaladi. Strukturalistlar, xususan, R. Bart
hikoyani barcha madaniyatlar va diskurs turlariga xos bo‘lgan universal tuzilma sifatida ta’riflaydi.

R. Bartesning fikricha, hikoya barcha madaniyatlarda mavjud bo'lib, u xalq og‘zaki ijodidan tortib turli ijti-
moiy va madaniy jarayonlarda namoyon bo‘ladi. Uning ta’kidlashicha, hikoya tilning alohida shakli emas, balki
inson tafakkurining universal kategoriyasidir. Fenomenologik yondashuvda esa hikoya insonning vaqtni his
etish shakli sifatida talqgin qilinadi.

P. Rikyor insonning ijtimoiy tajribasi vaqtning o'tishi bilan emas, balki uni hikoyaga aylantirish orgali ang-
lanishini ta’kidlaydi. Hikoya vaqtning tartibsiz ogimini “ekspozitsiya, rivoj, kulminatsiya, yakun” kabi ma’noli tuzi-
lishga soladi va mavjudlikni tushunishga xizmat giladi. P. Rikyor hikoyani “insoniy vaqgtni anglashning vositasi”
sifatida ta’riflaydi.

Psixologik nuqgtai nazardan, drama metodlari talabaning hissiy-intellektual faoliyatini faollashtiradi, uning
o'zini ifodalash, ijtimoiy rol ijro etish va qaror gabul qilish jarayonlarida mustaqil bo‘lishiga yordam beradi.
Ushbu jarayonda shaxsning kreativ tafakkuri, empatiya gobiliyati hamda ijtimoiy kompetensiyalari uyg‘un holda
rivojlanadi.

Dramada inson galbining tovlanishlari, hissiyotlarning jilvalanishi, so‘z va harakat uyg‘unligi mujassam
bo‘ladi. Didaktik drama esa ushbu badiiy qudratni ta’lim jarayoniga olib kiradi.

llmiy manbalarda didaktik drama va narrativ yondashuv integratsiyasi ta’lim samaradorligini oshiruvchi
omil sifatida e’tirof etiladi. Dramatik jarayon davomida yaratiladigan hikoyaviy vaziyatlar talabalarga kasbiy
faoliyatga oid muammolarni narrativ asosda anglash va tahlil gilish imkonini beradi. Bu esa kommunikativ, ijti-
moiy hamda muammoli vaziyatlarni hal etish kompetensiyalarining kompleks rivojlanishiga olib keladi.

Mazkur tadgiqotda didaktik drama asosida kasbiy kompetensiyalarni shakllantirishda narrativ yondashu-
vning pedagogik imkoniyatlarini aniglash magsadida quyidagi metodlardan foydalaniladi.

Nazariy tadqiqot metodlari:

« ilmiy adabiyotlarni tahlil gilish — didaktik drama, narrativ yondashuv va kasbiy kompetensiyalar bo‘yicha
mavijud ilmiy garashlarni o‘rganish;

»  tagqoslash va umumlashtirish — turli mualliflar yondashuvlarini giyosiy tahlil qilish;

» tizimlashtirish — asosiy tushunchalarni mantiqiy tizimga solish.
Empirik tadqiqot metodlari:

»  kuzatish — didaktik drama asosida tashkil etiigan mashg‘ulotlarda talabalarning faolligi va ishtirokini tahlil
qilish;

« suhbat va so‘rovhoma — talabalarning narrativ faoliyatga bo‘lgan munosabatini aniglash;

* pedagogik tajriba-sinov — didaktik drama va narrativ yondashuv asosida ishlab chigilgan mashg‘ulotlar
samaradorligini tekshirish.

Natijalarni tahlil qgilish metodlari:
» sifat tahlili — talabalarning narrativ chigishlari va refleksiyalarini o‘rganish;

«  statistik tahlil elementlari — tajriba natijalarini umumlashtirish va xulosalar chiqarish.

limiy manbalarda qayd etilishicha, L. S. Vygotskiy san’at va drama jarayonini shaxsning intellektual
rivojlanishida muhim omil sifatida ta’kidlaydi. Uning fikricha, dramatik ifoda insonning ichki dunyosini uyg‘otadi,
hissiyotlarini boyitadi va ongida mustahkam iz qoldiradi.

Talabalar ham ushbu fikrni quyidagicha ifodalaydilar: “Men o‘zim ham bu fikrni tasdiglay olaman: auditori-
yada sahnalashtirilgan oddiygina bir epizod ko‘nglimda uzoq vaqt saglanib goladi, hatto ma’ruzalardan ko‘ra
ko‘proq ta’sir ko‘rsatadi”.

John Dewey ta’limni “tajriba asosidagi jarayon” sifatida talgin etadi. Uning qarashlariga ko‘ra, talaba fagat
faol ishtirok orqali bilimni o‘zlashtiradi va uni shaxsiy hayotiy tajribasi bilan uyg‘unlashtira oladi. Ushbu nuqtai
nazardan garaganda, drama metodining eng katta ustunligi shundaki, u talabani fagat “kitobiy bilim oluvchi”
emas, balki hayotiy vaziyatlarni mustaqil hal gila oluvchi shaxs sifatida shakllantiradi.

D. Bolton esa “Drama as Education” asarida drama vositasida shaxsning kreativ tafakkuri va ijtimoiy
kompetensiyalarini rivojlantirish mumkinligini asoslab beradi.

O‘rganilgan ilmiy manbalarda ham shaxsiy ijodkorlik va noan’anaviy metodlarning o‘gituvchi faoliyatidagi
ahamiyati alohida ta’kidlanadi. Aynan shu kabi yondashuvlar talabalarning gizigishini uyg‘otadi va ularni kela-
jakdagi kasbiy faoliyatiga yanada mas'uliyat bilan yondashishga undaydi. Chunki oddiy ma’ruza tinglash orgali
o'zlashtirilgan bilim bilan dramatik jarayon orgali his etilgan tajriba o‘rtasida sezilarli farqg mavjud bo‘lib, drama
talaba uchun oziga xos hayotiy mashq vazifasini bajaradi.

Didaktik drama talabaning kasbiy vaziyatlarni hikoya shaklida tajribadan o‘tkazishiga imkon yaratadi.
Narrativ yondashuv esa ushbu jarayonni nazariy asos bilan ta’minlaydi. Shu sababli didaktik drama va narrativ
metodlarning integratsiyasi talabalarda kasbiy kompetensiyalarni shakllantirishda samarali pedagogik vosita
sifatida namoyon bo‘ladi.

Narrativ yondashuv talabaning shaxsiy va kasbiy tajribasini anglash, uni gayta qurish hamda refleksiv tahlil
gilishga xizmat qiladi. Didaktik drama bilan uyg‘un holda qo‘llanilganda, ushbu yondashuv talabalarda kasbiy
kompetensiyalarni shakllantirish, kasbiy identifikatsiya va refleksiv fikrlash ko‘nikmalarini rivojlantirish imkonini
beradi. Oliy ta’lim o‘gituvchisi uchun narrativ yondashuv ta’lim jarayonini interaktiv, amaliy va shaxsga yo‘nalti-
rilgan tarzda tashkil etishning samarali nazariy hamda amaliy poydevorini tashkil etadi.

Foydalanilgan adabiyotlar ro‘yxati:

